9.20. Аслас компетенцияын пӧртӧ олӧмӧ Коми Республикаса Веськӧдлан котырлӧн Виччысьтӧм лоӧмторъясысь ӧлӧдӧм да найӧс бырӧдӧм да пӧжарысь видзчысянлун могмӧдӧм серти комиссиялысь помшуӧмъяс.

9.21. Котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь мероприятиеяс да Коми Республика мутасын терроризм идеологиялы паныд удж нуӧдан мукӧд мероприятие.

9.22.  Урчитӧм пӧрадокын да Министерстволӧн компетенцияын котыртӧ да могмӧдӧ мобилизационнӧй дасьтысьӧм, мобилизация, Министерствоса уджалысьяс серти, кодъяс лыддьыссьӧны запасын, воинскӧй учёт да бронируйтӧм.

9.23. Урчитӧм пӧрадокын сетӧ позянлун тӧдмасьны Министерстволӧн удж йылысь юӧрӧн.

9.24. Индӧ Министерствоса чина йӧз лыддьӧг, кодъяслӧн эм инӧд лӧсьӧдны Россия Федерацияса административнӧй инӧд торкалӧмъяс йылысь кодекс серти административнӧй инӧд торкалӧмъяс йылысь сёрнигижӧдъяс.

9.25. Видлалӧ административнӧй инӧд торкалӧмъяс йылысь делӧяс случайясын да пӧрадокын, кутшӧмъясӧс урчитӧма Россия Федерацияса административнӧй инӧд торкалӧмъяс йылысь оланпастэчасӧн.

9.26. Вӧчӧ сьӧмкуд чӧжӧсса администраторлысь уджсӧ Россия Федерацияса оланпастэчас да Коми Республикаса оланпастэчас серти.

9.27. Вӧчӧ Коми Республикаса республиканскӧй сьӧмкуд сьӧмӧн веськӧдлысьлысь да сьӧм босьтысьлысь уджсӧ сійӧ сьӧм серти, мый урчитӧма Министерстволы сетӧм удж збыльмӧдӧм вылӧ.

9.28.  Бергӧдӧ сьӧмкудйӧ коланаысь унджык мынтӧм (перйӧм) сьӧм, на серти пеняяс да штрапъяс, кутшӧмъясӧс администрируйтны индӧма Министерствоӧс Россия Федерацияса оланпастэчас да Коми Республикаса оланпастэчас серти.

9.29. Вӧчӧ Министерстволӧн удж юкӧнын Коми Республикалӧн канму коланлун вылӧ вузӧс, удж да могмӧс ньӧбӧм серти да сылы сетӧм уджъяс збыльмӧдӧм серти канму заказчиклысь удж.

9.30. Коми Республикалӧн канму коланлун вылӧ вузӧс, удж да могмӧс ньӧбигӧн, кӧні канму заказчикӧн лоӧ Министерство, нуӧдӧ индӧм закупкаяслӧн донъяс да вузӧс номенклатура (могмӧс сикас) серти мониторинг, прогнозируйтӧ, планируйтӧ, бюджетируйтӧ, контрактируйтӧ да администрируйтӧ пӧрадокын, мый урчитӧма оланпастэчасӧн.

9.31. Нуӧдӧ архивса документъяс комплектуйтӧм, видзӧм, учётӧ босьтӧм да вӧдитчӧм серти удж, мыйяс артмисны Министерстволӧн уджалігӧн.

9.32. Сетӧ вермытӧмъяслы позянлун мытшӧдтӧг пырны социальнӧй, инженернӧй да транспортнӧй инфраструктура объектъясӧ, сы лыдын мыйяс лоӧны культура озырлун объектъясӧн, кодъяс пырӧны канму учреждениеяслӧн оперативнӧй веськӧдлӧм улӧ.

9.33. Колана ногӧн могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь, сійӧ юалӧмъяс серти, кутшӧмъяс пырӧны Министерстволӧн уджӧ, “Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдӧм серти мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти.

9.34. Вӧчӧ мукӧд удж Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти.
ІV. Канму могмӧсъяс
10. Тайӧ Положениелӧн ІІ юкӧдын индӧм могъяс збыльмӧдӧм вылӧ Министерство вӧчӧ татшӧм канму могмӧсъяс:

1) сетӧ Коми Республика мутасын сьӧд кӧрт, рӧма кӧрт жуглас чукӧртӧм, видзӧм, переработайтӧм да вузалӧм вылӧ лицензияяс; 

2) сетӧ шыӧдчысьяслы сьӧд кӧрт, рӧма кӧрт жуглас чукӧртӧм, видзӧм, переработайтӧм да вузалӧм вылӧ лицензияяс реестрысь торъя лицензия йылысь тӧдмӧгъяс; 

3) сетӧ Коми Республика мутасын легкӧвӧй таксиӧн ветлысь-мунысьӧс да туй кӧлуй новлӧдлӧм серти удж нуӧдӧм вылӧ разрешениеяс;

4) сетӧ Министерстволӧн архивса документъяс серти гражданалӧн да юридическӧй кывкутысьяслӧн запросъяс серти архив справкаяс, архив копияяс, архив выпискаяс.
V. Министерстволӧн инӧдъяс

11. Урчитӧм удж юкӧнын канму удж вӧчӧм, канму могмӧсъяс сетӧм могысь Министерстволӧн эм инӧд:
1) корны да босьтны Коми Республикаса канму органъяссянь, Коми Республикаын меставывса асвеськӧдлан органъяссянь, организацияяссянь, гражданасянь юӧр, кутшӧм колӧ Министерстволӧн компетенцияӧ пырысь юалӧмъяс серти помшуӧмъяс примитӧм могысь;

2) ассьыс уджмогъяс вӧчӧм могысь урчитӧм пӧрадокын ветлыны организацияясӧ, кодъяс меститчӧмаӧсь да уджалӧны Коми Республика мутасын;

3) лӧсьӧдны координируйтан, сӧвещайтчан да экспертнӧй органъяс (сӧветъяс, комиссияяс, рабочӧй группаяс, коллегияяс) Министерстволӧн уджӧ пырысь юалӧмъяс серти;

4) нуӧдны устнӧя да гижӧмӧн консультацияяс, сӧвещаниеяс Коми Республикаын меставывса асвеськӧдлан органъяслӧн участвуйтӧмӧн Министерстволӧн уджӧ пырысь юалӧмъяс серти;

5) урчитӧм пӧрадокын учредитны ведомствоса наградаяс да отличие пасъяс, сетны найӧс гражданалы да юридическӧй кывкутысьяслы урчитӧм удж юкӧнъясын ыджыд вермӧмъясысь.
VІ. Министерстволысь удж котыртӧм

12. Министерствоӧн юрнуӧдӧ Коми Республикаса инвестицияяс, промышленносьт да транспорт министр (водзӧ – министр), кодӧс Коми Республикаса Веськӧдлан котырӧн Юрнуӧдысьлӧн вӧзйӧм серти индӧ чинӧ Коми Республикаса Юралысь да мездӧ чинысь Коми Республикаса Юралысь.

13. Аслас уджмогъяс серти министр:
1) юрнуӧдӧ Министерстволӧн уджӧн ӧткӧн веськӧдлан подув вылын, ачыс кывкутӧ Министерство водзӧ пуктӧм могъяс олӧмӧ пӧртӧмысь да ассьыс удж вӧчӧмысь;
2) юклӧ кывкутана могъяссӧ министрӧс вежысьяс костын; 

3) юклӧ Министерстволӧн тэчас юкӧдувъясса юрнуӧдысьяслысь кывкутана могъяссӧ да урчитӧ кывкутӧмсӧ; 

4) вынсьӧдӧ Министерстволысь тэчас да штатнӧй расписание уджысь мынтысян вынсьӧдӧм фонд да уджалысьяслӧн позяна мында штатнӧй лыд серти, а сідзжӧ Министерствоса тэчас юкӧдувъяс йылысь положениеяс, чина уджаланартъяс да Министерствоса уджалысьяслысь чина инструкцияяс;
5) урчитӧм пӧрадокын индӧ чинӧ да мездӧ чинысь Министерствоса уджалысьясӧс, кырымалӧ, вежӧ да дугӧдӧ накӧд уджалан сёрнитчӧмъяс оланпастэчас серти;
6) канму служба йылысь Россия Федерацияса оланпастэчас да Коми Республикаса оланпастэчас серти видлалӧ юалӧмъяс, мыйяс йитчӧмаӧсь Министерствоын канму служба нуӧмкӧд;

7) вынсьӧдӧ Министерство видзӧм вылӧ сьӧмкуд смета сійӧ сьӧм серти, мыйта урчитӧма Коми Республикаса республиканскӧй сьӧмкудйын;

8) оланпастэчас серти веськӧдлӧ сьӧмӧн вынсьӧдӧм ассигнование серти, мыйта урчитӧма Министерстволы Коми Республикаса республиканскӧй сьӧмкудйын лӧсялана финансӧвӧй во вылӧ, а сідзжӧ Министерстволы сетӧм эмбурӧн;

9) эсканпастӧг петкӧдлӧ Министерствоӧс Коми Республикаса олӧмӧ пӧртысь власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд да организацияяскӧд йитӧдын, ёрдын, сетӧ эсканпасъяс, урчитӧм пӧрадокын восьтӧ банкъясын Министерстволысь тшӧтъяс, вӧчӧ сделкаяс да мукӧд юридическӧй удж, мый урчитӧма оланпастэчасӧн;

10) йӧзӧдӧ Министерстволӧн компетенцияӧ пырысь юалӧмъяс серти тшӧктӧдъяс;

11) видлалӧ юалӧмъяс, кыдзи ошкыны да дисциплинарнӧя мыждыны Министерствоса уджалысьясӧс, вӧзйӧ сетны Министерствоса медбур уджалысьяслы канму наградаяс;

12) вӧзйӧ Министерстволӧн уджкӧд йитчысь да Коми Республика мутасын уджалысь организацияясса уджалысьяслы сетны Россия Федерацияса канму наградаяс, Коми Республикаса канму наградаяс, сетӧ Министерстволысь почёт грамотаяс да министрлысь аттьӧалӧмъяс;

13) пӧртӧ олӧмӧ мукӧд уджмог федеральнӧй оланпастэчас да Коми Республикаса оланпастэчас серти.

14. Министрлӧн эмӧсь вежысьяс, кодъясӧс чинӧ индӧны да чинысь вештӧны Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.
Министрӧс вежысьяс Министерство нимсянь уджалӧны эсканпастӧг министрӧн урчитӧм инӧдъяс да кывкутана могъяс серти. 

Сэк, кор министрыс недыр кадколаст абу, сылысь кывкутана могъяссӧ пӧртӧ олӧмӧ министрӧс медводдза вежысьяс пиысь ӧти, а сэк, кор абуӧсь министрӧс медводдза вежысьяс, - министрлӧн помшуӧм серти министрӧс вежысьяс пиысь ӧти кывкутана могъяс юклӧм серти.

Сэк, кор министрлӧн чиныс прӧст, министрлысь кывкутана могъяс сетӧм йылысь помшуӧмсӧ примитӧ Коми Республикаса Юралысь Коми Республикаса Веськӧдлан котырӧн Юрнуӧдысьлӧн вӧзйӧм серти. 

15. Министерстволысь медпозяна штат лыдсӧ индӧ Коми Республикаса Веськӧдлан котыр.
16. Министерстволӧн тэчас юкӧдувъясӧн лоӧны юкӧнъяс да секторъяс уджын татшӧм медшӧр туйвизьяс серти:

1) транспорт серти;

2) инвестиция политика да канму-аспом уджъёртасьӧм серти;

3) сӧвман институтъяскӧд да монотерриторияяскӧд уджалӧм серти;

4) канму уджтасъяс серти мониторинг, экономическӧй анализ нуӧдӧм серти да найӧс збыльмӧдӧм серти;

5) вӧр промышленнӧй комплекс, машина вӧчӧм да кокни промышленносьт серти;

6) топливно-энергетическӧй комплекс, стрӧитчан материал промышленносьт серти;

7) лицензируйтӧм да контроль серти;

8)  инӧда да кадрӧвӧй удж серти;

9) сьӧм овмӧс да экономика удж серти;

10) административнӧй да котыртан удж серти;

11) режимно-мобилизационнӧй удж серти.

17. Министерстволӧн чина йӧз лыдӧ, кодъясӧс оланпастэчас серти уполномочитӧма нуӧдны канму контроль (дӧзьӧр), пыртӧма: министрӧс, министрӧс медводдза вежысьӧс, министрӧс вежысьӧс, Министерстволӧн тэчас юкӧдувъясса юрнуӧдысьясӧс да юрнуӧдысьӧс вежысьясӧс, а сідзжӧ Министерствоса мукӧд канму гражданскӧй служащӧйясӧс, кодъяс уджалӧны Коми Республикаса канму гражданскӧй службаса нуӧдысь да шӧр группаясысь “специалистъяс” категорияа чинъясын. 

18. Министерстволӧн пытшкӧс уджыс урчитсьӧ Министерстволӧн Уджаланартӧн.
Коми Республикаса Веськӧдлан котырлӧн

2017 во йирым тӧлысь 31 лунся 581 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн 
ӧткымын помшуӧмӧ пыртӧм
ВЕЖСЬӦМЪЯС
1. “Коми Республика мутасын ветлысь-мунысьӧс да туй кӧлуй легкӧвӧй таксиӧн нуӧм-вайӧмкӧд йитчӧм ӧткымын юалӧм йылысь” Коми Республикаса Веськӧдлан котырлӧн 2011 во моз тӧлысь 29 лунся 348 №-а шуӧмын:

1) Коми Республика мутасын ветлысь-мунысьӧс да туй кӧлуй легкӧвӧй таксиӧн нуӧм-вайӧм могысь удж нуӧдӧм вылӧ разрешение босьтӧм могысь шыӧдчӧм сетан пӧрадоклӧн 2 пунктын, мый вынсьӧдӧма шуӧмӧн (1 №-а содтӧд), “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн;

2) Коми Республика мутасын ветлысь-мунысьӧс да туй кӧлуй легкӧвӧй таксиӧн нуӧм-вайӧм могысь удж нуӧдӧм вылӧ разрешение сетан да выльысь оформитан пӧрадоклӧн 3 пунктын, мый вынсьӧдӧма шуӧмӧн (2 №-а содтӧд), “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн;
3) Коми Республика мутасын ветлысь-мунысьӧс да туй кӧлуй легкӧвӧй таксиӧн нуӧм-вайӧм могысь удж нуӧдӧм вылӧ разрешение, разрешениелысь дубликат сетӧмысь мынтысян дон урчитан пӧрадокын, мый вынсьӧдӧма шуӧмӧн (3 №-а содтӧд):

а) 2 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн;

б) 7 пунктын “Коми Республикаса промышленносьт, вӧр-ва озырлун, энергетика да транспорт министр” кывъяс вежны “Коми Республикаса инвестицияяс, промышленносьт да транспорт министр” кывъясӧн;
4) Коми Республика мутасын ветлысь-мунысьӧс да туй кӧлуй легкӧвӧй таксиӧн нуӧм-вайӧм могысь удж нуӧдӧм вылӧ сетӧм разрешениеяслысь реестр нуӧдан пӧрадоклӧн 1 пунктын, мый вынсьӧдӧма шуӧмӧн (4 №-а содтӧд), “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн.

2. “Коми Республикаын технологическӧй да индустриальнӧй паркъяслы удж нуӧдӧм вылӧ канму отсӧг сетӧм йылысь” Коми Республикаса Оланпас збыльмӧдӧм йылысь” Коми Республикаса Веськӧдлан котырлӧн 2013 во ӧшым тӧлысь 11 лунся 485 №-а шуӧмын:
1) 2 пунктса медводдза да мӧд абзацъясын “Коми Республикаса промышленносьт, вӧр-ва озырлун, энергетика да транспорт министерство” кывъяс лӧсялана вежлӧгын вежны “Коми Республикаса инвестицияяс, промышленносьт да транспорт министерство” кывъясӧн лӧсялана вежлӧгын;

2) Коми Республикаын технологическӧй паркъяс лыддьӧг, Коми Республикаын индустриальнӧй паркъяс лыддьӧг лӧсьӧдан, Коми Республикаын технологическӧй паркъясӧн да индустриальнӧй паркъясӧн веськӧдлысь организацияяслысь реестр лыддьӧг лӧсьӧдан да нуӧдан пӧрадоклӧн 2 да 14 пунктъясын, мый вынсьӧдӧма шуӧмӧн (1 №-а содтӧд), “Коми Республикаса промышленносьт, вӧр-ва озырлун, энергетика да транспорт министерство” кывъяс лӧсялана вежлӧгын вежны “Коми Республикаса инвестицияяс, промышленносьт да транспорт министерство” кывъясӧн лӧсялана вежлӧгын;
3) Коми Республикаын технологическӧй паркъясса резидентъяслысь реестр да Коми Республикаын индустриальнӧй паркъясса резидентъяслысь реестр лӧсьӧдан да нуӧдан пӧрадоклӧн 2 пунктын, мый вынсьӧдӧма шуӧмӧн (2 №-а содтӧд), “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн.

3. Коми Республикаса Веськӧдлан котырлӧн 2012 во моз тӧлысь 17 лунся 334-р №-а тшӧктӧмын: 
1 пунктын “Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн.

4. Коми Республикаса Веськӧдлан котырлӧн 2015 во вӧльгым тӧлысь 23 лунся 427-р №-а тшӧктӧмын: 
“Коми Республикаса промышленносьт, вӧр-ва озырлун, энергетика да транспорт министерство” кывъяс вежны “Коми Республикаса инвестицияяс, промышленносьт да транспорт министерство” кывъясӧн.
Коми Республикаса Веськӧдлан котырлӧн

2017 во йирым тӧлысь 31 лунся 581 №-а шуӧм дорӧ

3 №-а СОДТӦД

Коми Республикаса Веськӧдлан котырлысь 

ӧткымын шуӧм вынтӧмӧн лыддян 
ЛЫДДЬӦГ

1. “Коми Республикаса промышленносьт, вӧр-ва озырлун, энергетика да транспорт министерство йылысь” Коми Республикаса Веськӧдлан котырлӧн 2016 во ӧшым тӧлысь 28 лунся 615 №-а шуӧм.

2. “Коми Республикаса промышленносьт, вӧр-ва озырлун, энергетика да транспорт министерство йылысь” Коми Республикаса Веськӧдлан котырлӧн 2016 во ӧшым тӧлысь 28 лунся 615 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во рака тӧлысь 29 лунся 198 №-а шуӧм.

3. “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2017 во моз тӧлысь 7 лунся 425 №-а шуӧм дорӧ содтӧдын 3 пункт.

